
Suppliment tal-Gazzetta tal-Gvern ta’ Malta Nru. 19,235, 11 ta’ April, 2014
Taqsima  B

____________________________________________________________________

A.L. 130 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendew ir-Regolamenti Ġenerali għar-
Rikonoxximenti Universitarji sal-Ewwel Grad 

	
BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 

l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1.  Dawn ir-regolamenti jistgħu jissejħu bħala r-Regolamenti tal-2014 biex 
jemendaw ir-Regolamenti Ġenerali għar-Rikonoxximenti Universitarji sal-Ewwel 
Grad, u għandhom jinqraw u jinftiehmu bħala ħaġa waħda mar-Regolamenti Ġenerali 
għar-Rikonoxximenti Universitarji sal-Ewwel Grad tal-2004, ippubblikati bħala Avviż 
Legali 127 tal-2004, li minn hawn ’il quddiem jissejħu “ir-regolamenti prinċipali”.

L-Applikabilità 

2. Dawn ir-regolamenti għandhom japplikaw mill-24 ta’ Jannar, 2014 ‘il 
quddiem.

L-Emenda għar-regolament 1 tar-regolamenti prinċipali

3.  Fir-regolament 1 tar-regolamenti prinċipali, minflok l-interpretazzjoni ta’ 
“Rikonoxximent Universitarju sal-Ewwel Grad” għandu jidħol dan li ġej:

“Rikonoxximent
Universitarju sal-
ewwel Grad

Ċertifikat Pre-Tertiary tal-Università jew tal-Fakultà, 
Ċertifikat Universitarju, Diploma Universitarja, Diploma 
Għolja Universitarja, Grad ta ’ Baċċellerat, u Grad ta’ 
Baċċellerat bl-Unuri.”

L-Emenda għar-regolament 3 tar-regolamenti prinċipali

4. Fir-regolament 3 tar-regolamenti prinċipali minflok l-interpretazzjoni ta’  
“Ċertifikat Pre-Tertiary tal-Università jew tal-Fakultà” u  “Ċertifikat Universitarju” 
għandu jidħol dan li ġej:

“Rikonoxximent
Universitarju sal-Ewwel Grad

Rekwiżiti

Ċertifikat Pre-Tertiary
tal-Università jew tal-Fakultà

Bejn 16 u 32 kredtu ta’ Livell 0.

Ċertifikat Universitarju 30 jew 32 kredtu li minnhom mhux anqas minn 
26 kredtu taħt il-Livell 1.”

L-Emenda għar-regolament 28 tar-regolamenti prinċipali

	5. Fir-regolament 28 tar-regolamenti prinċipali, minflok l-interpretazzjoni ta’ 
“Livelli 2 u 3” għandu jidħol dan li ġej:

“Livelli 2 u 3 
Taqsimiet Studju offruti fit-tieni u t-tielet sena ta’ Kors sal-ewwel grad. 
Taqsimiet studju ta’ Livell 3 jiġu offruti wkoll fir-raba’ sena ta’ Kors mhux professjonali 
sal-ewwel grad. Il-lecturers jistgħu jassumu li l-istudenti għandhom il-ħiliet meħtieġa 
assoċjati mal-istudju f’livell terzjarju.”

L-Emenda għar-regolament 44 tar-regolamenti prinċipali

	6. Minflok il-paragrafu (1) tar-regolamenti prinċipali għandu jidħol dan li 
ġej:

“44. (1)  Il-Marka Medja Finali Mwieżna li għandha tintuża biex tikklassifika 
r-rikonoxximent għandha tiġi kkalkulata billi kull Marka Medja tas-Sena titwieżen 
bil-fattur korrispondenti għal dik is-sena kif ikun indikat fl-ordinamenti tal-Kors skont 
ir-regolament 77(b) u l-medja mbagħad titniżżel mirquma sal-eqreb numru sħiħ.”

L-Emenda għar-regolament 76 tar-regolamenti prinċipali

	7. Minflok il-paragrafu (6) tar-regolament 76 tar-regolamenti prinċipali 
għandu jidħol dan li ġej:

“(6) Grad ta’ Bachelor in General Studies miksub b’mod konformi mad-
dispożizzjonijiet tar-regolament 75(ċ) għandu jingħata f’waħda minn dawn il-
kategoriji:

Kategorija I (Summa Cum Laude)
Kategorija IIA (Magna Cum Laude)
Kategorija IIB (Cum Laude)
Kategorija III (Bene Probatus).”


